ՀԻՄՆԱՎՈՐՈՒՄ
[bookmark: _Hlk184306675]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ, ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԵՎ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk164792927]«Հայաստանի Հանրապետության 2025 թվականի պետական բյուջեի մասին» օրենքում փոփոխություն և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու, ՀՀ առողջապահության նախարարությանը և ՀՀ քաղաքաշինության կոմիտեին թույլտվություն տալու մասին» կառավարության որոշման նախագծի (այսուհետ` Նախագիծ) ընդունումը պայմանավորված է 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետի կատարմամբ: 
Նախագծով նախատեսվում է կատարել 941,546.0 հազ. դրամի վերաբաշխում ՀՀ առողջապահության նախարարության 2025 թվականի պետական բյուջեում ըստ ներքոնշյալ ուղղությունների.
1. ՀՀ քաղաքաշինության կոմիտեի կողմից ներկայացվել է 2025 թվականի պետական բյուջեի իրենց կողմից իրականացվող կապիտալ ծախսերի գծով հատկացումների ավելացման պահանջ, ըստ որի նախատեսվում է կատարել հատկացված միջոցների ավելացում 279,920.3 հազ. դրամի չափով`
· ՀՀ Լոռու մարզի «Տաշիրի բժշկական կենտրոն» ՓԲԸ` 102,920.3 հազ. դրամ,
· ՀՀ Արագածոտնի մարզի «Աշտարակի բժշկական կենտրոն» ՓԲԸ` 154,000.0 հազ. դրամ,
· ՀՀ Արարատի մարզի «Արտաշատի բժշկական կենտրոն» ՓԲԸ պոլիկլինիկա` 23,000.0 հազ. դրամ:
2. Նախատեսվում է նաև կատարել բյուջետային ստորադաս կարգադրիչի փոփոխություն, որով ՀՀ Շիրակի մարզի «Գյումրու Ն․ Ա․ Մելիքյանի անվան թիվ 2 պոլիկլինիկա» ՓԲԸ-ի և ՀՀ Կոտայքի մարզի «Նոր Հաճնի պոլիկլինիկա» ՊՓԲԸ-ի վերակառուցումների համար որպես պատվիրատու սահմանել` ՀՀ քաղաքաշինության կոմիտեին` շինարարական աշխատանքների իրականացման համար և ՀՀ առողջապահության նախարարության տողից հատկացնել ֆինանսական միջոցներ համապատասխանաբար, ՀՀ քաղաքաշինության կոմիտեին` 150,000.0 հազ. և 150,000.0 հազ. դրամ, ընդամենը` 300,000.0 հազ. դրամ: Վերոնշյալ պոլիկլինիկաների նախագծանախահաշվային փաստաթղթերի ձեռքբերման գործընթացը կատարվել է ՀՀ առողջապահության նախարարության կողմից, նախագծերը գտնվում են փորձաքննությունների իրականացման փուլում, սույն նախագծի ընդունումից հետո նշված նախագծերը կփոխանցվեն ՀՀ քաղաքաշինության կոմիտեին` շինարարական աշխատանքների գնման գործընթաց սկսելու համար:  
3. Միաժամանակ նախատեսվում է ՀՀ Արարատի մարզի «Վեդու ԲԿ» ՓԲԸ-ի վերակառուցման/վերանորոգման աշխատանքների գնման գործընթացը պատվիրակել ՀՀ առողջապահության նախարարությանը` ՀՀ քաղաքաշինության կոմիտեի փոխարեն: 2025 թվականի բյուջետային միջոցներով հատկացված է 212,152.6 հազ. դրամի գումար:
4. ՀՀ քաղաքաշինության կոմիտեի կողմից նախատեսվում է իրականացնել «Էջմիածնի ( Վաղարշապատի ) բժշկական կենտրոն» ՓԲԸ-ի համար նոր նախագծի կազմման աշխատանքեր, սակայն հաշվի առնելով առողջապահական մասնագիտական մոտեցումների կիրառումը և ՀՀ քաղաքաշինության կոմիտեի կողմից մի քանի անգամ մրցույթի հայտարարումը և վերջինիս չկայանալը նախատեսվում է պատվիրատու սահմանել ՀՀ աոռղջապահության նախարարությանը և կատարել 40,700.0 հազ. դրամի վերաբաշխում:
Նախագծով նախատեսվում է նաև հատկացնել ֆինանսական միջոցներ «Դատաբժշկական գիտագործնական կենտրոն» ՊՈԱԿ-ի Մեղրիում գործող մասնաճյուղի կառուցման համար` 108,773.1 հազ. դրամ (ՇԱԽՑ-ով հաշվարկը կազմում է 120.0 մլն դրամ), նախատեսվում է կանխատեսվող կատարողականի չափով:
 Նվազեցումները նախատեսվում է իրականացնել 1126. «Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ»   ծրագրի 31003 «Առողջապահական կազմակերպությունների կառուցում, վերակառուցում» միջոցառման օբյեկտներից, որոնք չեն իրականացվելու 2026-2028 թվականներին` հաշվի առնելով այն , որ նշված օբյեկտները չեն նախատեսվում ՄԺԾԾ հայտերով կամ տեղափոխվել են 2027-2028 թվականներ:
Ստորև ներկայացված են օբյեկտները, որոնց մասով առկա չէ շինարարական աշխատանքների իրականացման կնքված պայմանագրեր, մասնավորապես.
· «Դատաբժշկական գիտագործնական կենտրոն» ՊՈԱԿ-ի Բերդի և Սևանի դիահերձարանների համար 2025թ. հատկացված միջոցներից` 88,693.4 հազ. դրամ,
· ՀՀ Արարատի մարզի «Արարատի հիվանդանոց» բժշկական կենտրոն ՓԲԸ պոլիկլինիկայի և ՀՀ Վայոց ձորի «Վայքի պոլիկլինիկա» ՊՓԲԸ-ի կառուցման համար 2025թ. հատկացված միջոցներից 300,000.0 հազ. դրամի չափով:
Հաշվի առնելով քաղաքաշինության կոմիտեի կողմից ներկայացված դիրքորոշումը նախատեսվում է կատարել որոշակի փոփոխություններ գործող շինարարական օբյեկտների պայմանագրերում, մասնավորապես.
ՀՀ Կոտայքի մարզի Եղվարդի «Նաիրիի ԲԿ» ՓԲԸ-ի կառուցման աշխատանքների ձեռքբերման նպատակով կնքված պայմանագրում առաջարկվող փոփոխությունը պայմանավորված է հավելյալ աշխատանքների իրականացման անհրաժեշտությամբ։ Մասնավորապես այդպիսիք են՝ ջրամբարների, պոմպակայանի, արտաքին գազամատակարարման աշխատանքների իրականացումը, արտաքին կոյուղագծերի լրամշակված նախագիծը և վերը նշված աշխատանքներով պայմանավորված բարեկարգման նախագծի լրամշակումը։ 
ՀՀ Լոռու մարզի «Տաշիր ԲԿ» ՓԲԸ-ի կառուցման աշխատանքների կատարման նպատակով «Տ-Քնսթրաքշն» ՓԲԸ-ի հետ 08.06.2022թ. կնքված N ՀՀՔԿ-ԲՄԱՇՁԲ-21/12 պայմանագրի ժամկետի երկարացումը պայմանավորված է ՀՀ Լոռու մարզում և մասնավորապես Տաշիր համայնքում ջրհեղեղի հետևանքով Տաշիրի բժշկական կենտրոնի տարածքում մեծ քանակությամբ ջրի ներթափանցմամբ կառուցվող շենքի նկուղ, որի պատճառով դանդաղել է շինարարական աշխատանքների իրականացումը։ Տաշիրի բժշկական կենտրոնի հարակից տարածքում ջրի շարունակական ներթափանցման հետևանքով ամբողջ տարածքի ստորգետնյա մասում կուտակված է ջրի մեծ քանակ, որի հետևանքով նկուղում հնարավոր չէ իրականացնել հարդարման և սարքավորումների մոնտաժման աշխատանքներ։ Ելնելով վերոգրյալից՝ անհրաժեշտություն է առաջացել ձեռք բերել ցամաքեցման միջոցառման նախագիծ, որի համար պատվիրատուն դիմել է նախագծային ընկերությանը։ 
«Մասիսի բժշկական կենտրոն» ՓԲԸ-ի կառուցման աշխատանքների ժամկետի երկարացումը պայմանավորված է օդափոխության և սառնամատակարարման նախագծերում կատարվող փոփոխություններով, որոնք առաջացրել են ծավալաթերթ-նախահաշվի մեծածավալ փոփոխությամբ։ Նշված փոփոխությունների հետևանքով օդափոխության համար հատուկ բժշկական սարքավորումների ձեռքբերումը տևում է 3-4 ամիս։
Հաշվի առնելով վերոգրյալը նախագծով նախատեսվում է նաև թույլատրել Հայաստանի Հանրապետության քաղաքաշինության կոմիտեին կատարելու հետևյալ փոփոխությունները.
«Թույլատրել Հայաստանի Հանրապետության քաղաքաշինության կոմիտեին.
ա) 2022 թվականի ապրիլի 28-ին «ԱՐՍԵՎ» սահմանափակ պատասխանատվությամբ ընկերության հետ կնքած ՀՀ Կոտայքի մարզի Եղվարդի (Նաիրի) բժշկական կենտրոնի կառուցման աշխատանքների կատարման պետական գնման NՀՀՔԿ-ԲՄԱՇՁԲ-21/11 պայմանագրով նախատեսված աշխատանքների ծավալն ավելացնել պայմանագրի գնի մինչև 21,86 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը:»:
բ) 2022 թվականի ապրիլի 28-ին «ԱՐՍԵՎ» սահմանափակ պատասխանատվությամբ ընկերության հետ կնքված ՀՀ Կոտայքի մարզի Եղվարդի (Նաիրի) բժշկական կենտրոնի կառուցման աշխատանքների կատարման պետական գնման NՀՀՔԿ-ԲՄԱՇՁԲ-21/11 պայմանագրով նախատեսված աշխատանքների կատարման ժամկետը սահմանել 2026 թվականի հունիսի 30-ը՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 4-րդ ենթակետի պահանջը:
	գ) 2022 թվականի հունիսի 8-ին «Տ-Քնսթրաքշն» փակ բաժնետիրական ընկերության հետ կնքված ՀՀ Լոռու մարզի Տաշիր բժշկական կենտրոնի կառուցման աշխատանքների կատարման պետական գնման NՀՀՔԿ-ԲՄԱՇՁԲ-21/12 պայմանագրով նախատեսված աշխատանքների կատարման ժամկետը սահմանել 2026 թվականի մայիսի 30-ը՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 4-րդ ենթակետի պահանջը:»:
դ)  ՀՀ Արարատի մարզի Մասիսի բժշկական կենտրոնի՝ 
- 2021 թվականի ապրիլի 23-ին «Արարատշին» սահմանափակ պատասխանատվությամբ ընկերության հետ կնքված կառուցման աշխատանքների կատարման պետական գնման NՀՀՔԿ-ԲՄԱՇՁԲ-20/15 պայմանագրով նախատեսված աշխատանքների՝ 
· ծավալն ավելացնել պայմանագրի գնի մինչև 19,2 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը. 
· կատարման ժամկետը սահմանել 2026 թվականի հունիսի 30-ը՝ չկիրառելով Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի (այսուհետ՝ Կարգ) 56-րդ կետի 4-րդ ենթակետի պահանջը.  
- 2021 թվականի նոյեմբերի 15-ին «Շինսերտիֆիկատ» սահմանափակ պատասխանատվությամբ ընկերության հետ կնքված կառուցման աշխատանքների որակի տեխնիկական հսկողության խորհրդատվական ծառայության մատուցման պետական գնման NՀՀՔԿ-ԳՀԽԾՁԲ-21/16 պայմանագրով նախատեսված ծառայությունների ծավալն ավելացնել պայմանագրի գնի մինչև 16,2 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը:»:
   Նախագծով նախատեսվում է նաև թույլատրել Հայաստանի Հանրապետության առողջապահության նախարարությանը ՀՀ Արմավիրի մարզի «Էջմիածնի բժշկական կենտրոն» ՓԲԸ-ի կառուցման նախագծանախահաշվային փաստաթղթերի մշակման ծառայությունների գնումներն իրականացնել` չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի կարգի 19-րդ կետի 2-րդ ենթակետի պահանջը:
2. Ակնկալվող արդյունքը․
	ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի մասով ավելացում կամ նվազեցում չի նախատեսվում:
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _Hlk192689337]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշումը:
6.  Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում:  
